
1. Croesawu pawb i’r cyfarfod a rhannu’r wybodaeth 
weinyddol gyffredinol   

2. Derbyn ymddiheuriadau am absenoldeb:  
Mae Atodlen 12 o Ddeddf Llywodraeth Leol 1972 yn gofyn 
bod cofnod yn cael ei gadw o’r aelodau sy’n bresennol a 
bod y cofnod hwn yn rhan o gofnodion y cyfarfod.  

3. Derbyn unrhyw ddatganiadau o ddiddordeb gan yr 
Aelodau  
Datganiadau o ddiddordeb – yr aelodau i ddatgan unrhyw ddiddordeb a allai fod ganddynt yn eitemau’r 
agenda sy’n cyd-fynd â gofynion Rheoliadau 2012 (Diddordebau Ariannol Datgeladwy) awdurdodau 
perthnasol (SI 2012/1464) (DS nid ydy hyn yn atal unrhyw ddatganiadau diweddarach).  

4. Derbyn sylwadau ac ymholiadau gan y cyhoedd. 
5. Cymeradwyo cofnodion y cyfarfod a gynhaliwyd ar 01/07/2026 DLlL 1972 Atodlen 12 para 41(1) ac 

adolygu’r rhestr weithredu.   
6. Derbyn a chymeradwyo cynlluniau ar gyfer gwyliau haf swyddfa’r Cyngor Tref.  
7. Derbyn a chymeradwyo cynlluniau ar gyfer digwyddiadau’r haf.  
8. Derbyn a chymeradwyo’r costau ar gyfer cyfarpar TG newydd ar gyfer y Swyddog Cydraddoldeb. 
9. Derbyn a chymeradwyo cynlluniau a’r costau diweddaraf ar gyfer creu cyfrif e-bost newydd.  
10. Derbyn ac ystyried costau i gynnal gwasanaeth casglu o’r biniau baw cŵn. 
11. Derbyn a chymeradwyo cynlluniau ar gyfer defnyddio’r Ardal Gemau Amlddefnydd am ddim yn 

ystod Awst. 
12. Derbyn dyfynbris a chymeradwyo cyflenwr ynni newydd ar gyfer yr Ardal Gemau Amlddefnydd ac 

uned toiledau Ffordd y Pentref.  
13. Derbyn gwybodaeth am fandaliaeth yn yr Ardal Gemau Amlddefnydd ac ystyried opsiynau ar gyfer 

gosodiadau pellach a Theledu Cylch Cyfyng (CCTV) yn yr Ardal Gemau Amlddefnydd.  
14. Penderfynu ar agenda ar gyfer cyfarfod partneriaeth gyda CBS Conwy  
15. Derbyn a chymeradwyo’r taliadau cyfredol ar gyfer 22/07/2026. 

1. Lwfansau’r Cynghorwyr £156 fesul cynghorydd 
2. Lwfans y Maer £600 
3. Lwfans y Dirprwy Faer £300 
4. Cyfieithu Cymunedol Cyfieithiadau Cymraeg £234.17 
5. Archwilio Cymru Ffioedd Archwilio £200.35 
6. Npower Business Solutions cyflenwad trydan i doiledau cyhoeddus Ffordd y Pentref £247.02 
7. Arwyddion Diogelwch Melyn ‘Caution Men At Work’ (AMAZON) £25 
8. Un Llais Cymru Ffi Aelodaeth £813 
9. Lwfans Gofal Plant Cyng. Ebrill yr 8fed, Mai’r 20fed, Mehefin y 10fed, Gorffennaf y 1af  £187.47 
10. Scribe Accounts £88.80  
11. CIA Fire and Security Cytundeb cyflenwr/cynnal a chadw blynyddol ar gyfer yr Ardal Gemau 

Amlddefnydd £1692.19 
12. CIA Fire and Security Ffi Galw Allan ar gyfer yr Ardal Gemau Amlddefnydd £278.40 
13. BrightHR £235.76 (Debyd Uniongyrchol) 
14. Gromedau Rwber ar gyfer yr Ardal Gemau Amlddefnydd (AMAZON) £8.99 
15. Bwrdd palmant A2 ffrâm-A (AMAZON) £36.95 

16. Derbyn gwybodaeth am faterion cynllunio  
 0/53506 3 Gadlys Ffordd y Parc Llanfairfechan LL33 0NL 

17. Derbyn gohebiaeth: 

CYFARFOD Y CYNGOR TREF, Gorffennaf yr 22ain, 2026, 7yh   
Agenda  

 

CYNGOR TREF 
LLANFAIRFECHAN 

TOWN COUNCIL 

Neuadd Gymunedol Tref Llanfairfechan Ffordd y Pentref Llanfairfechan LL330AB 
Maer Cyng Sharne-Marie Bellis           Dirprwy Faer Cyng Preben Vangberg 

 

  

Cyfarfod Microsoft Teams 

Ymuno: 

https://teams.microsoft.com/meet/346065

842908073?p=aWL58QdzTI3ruo5Bqr  

Cyfeirnod Cyfarfod: 346 065 842 908 073  

Cyfrinair: 4DT9bK3g 

https://www.conwy.gov.uk/en/Resident/Planning-Building-Control-and-Conservation/Planning-Applications/Planning-Explorer.aspx
https://teams.microsoft.com/meet/346065842908073?p=aWL58QdzTI3ruo5Bqr%20
https://teams.microsoft.com/meet/346065842908073?p=aWL58QdzTI3ruo5Bqr%20

1. Gweithgareddau Ioga ar y lawntiau/ar lan y môr ~ 2. Cŵn ar y Promenâd/ ar lan y môr. ~ 3.Problemau 
ynghylch Ystâd Pendalar ~ 4. Adroddiadau o lygredd yn Afon Du ~ 5. Cwynion am sŵn uchel ~ 6. 
Gwiriadau cyflymder ar y ffordd. ~ 7. Cais grant Ysgol Babanod  

18. Derbyn adroddiadau o wahanol gyfarfodydd a digwyddiadau  
19. Derbyn canmoliaethau, cwynion a materion brys i’w dwyn i ystyriaeth a’u cofnodi ar gyfer 

cyfarfodydd yn y dyfodol. 
 

Nos Fercher, Gorffennaf y 22ain, 2026 
CYFARFOD Y CYNGOR TREF, 7yh Siambr Cyngor Llanfairfechan ac ar-lein dros Teams 

COFNODION 
Yn bresennol: Cadeirydd: Maer Sharne-Marie Bellis; Cyng Chris Jones; Cyng Nia Jones; Cyng Alun Rhys Jones; 
Cyng Andrew Hinchliff BEM; Clerc y Dref Jayne Neal; Dirprwy Glerc y Dref Callum Morrison 
1. Croeso Croesawodd y Maer Sharne-Marie Bellis bawb i’r cyfarfod a chytunwyd ar recordio’r cyfarfod at 
ddibenion cadw cofnodion.                                                                                                        Penderfynwyd derbyn a nodi  
2. Derbyn ymddiheuriadau am absenoldeb (DLlL 1972 Atodlen 12 
Cyng Charlotte Murray; Dirprwy Faer Preben Vangberg; Cyng Leena Farhat; Cyng Rhys Griffiths; Cynghorydd Sir 
Penny Andow; Cyng Christine Roberts                                         Penderfynwyd derbyn a nodi 
3. Derbyn datganiadau o ddiddordeb – (Diddordebau personol neu ragfarnus y gellir eu datgelu) 
Bu i’r Cyng Nia Jones ddatgan diddordeb mewn taliad ar gyfer gofal plant yn ystod cyfarfodydd y Cyngor Tref, nid 
oes angen iddi adael yr ystafell tra bydd taliadau yn cael eu trafod.                            Penderfynwyd derbyn a nodi 
4. Derbyn sylwadau ac ymholiadau gan y cyhoedd 
Dim                                                                                                                                                   Penderfynwyd derbyn a nodi  
5. Cymeradwyo cofnodion cyfarfod 10/06/2026 ac adolygu’r Rhestr Weithredu (DLlL1972 Atodlen 12) 
Roedd y rhain wedi’u dosbarthu yn flaenorol a’u nodi wedi’u darllen. Nid oedd unrhyw faterion yn codi o’r 
cofnodion. Cafodd y cofnodion eu cymeradwyo fel cofnod cywir. Rhoddodd Glerc y Dref a’r Dirprwy 
ddiweddariad ar y Rhestr Weithredu. Yna bu i Ddirprwy Glerc y Dref ddiweddaru’r Cyngor Tref ar Restr Weithredu 
mis Gorffennaf a’r cynnydd sydd wedi bod:  
1. Prosiect Gasebo – Codwyd y cwestiwn yn y cyfarfod diwethaf a oedd y gasebo sydd yn y Split Willow ar y funud 
wedi’i roi neu ar fenthyciad hir dymor. Cadarnhaodd Clerc y Dref bod y gasebo ar fenthyciad hir dymor.   
2. Toiledau Ffordd y Pentref – Yn dilyn cyfarwyddiadau i gymeradwyo’r dyfynbris ar gyfer adnewyddu’r tu allan, 
mae’r contractiwr wedi cadarnhau y caiff y gwaith ei gwblhau erbyn mis Medi.  
3. Parc Sglefrio – Cytunwyd ar ddefnyddio Gareth Jones (gof lleol) ar gyfer y gwaith hwn. Mae’r penderfyniad hwn 
wedi’i gymeradwyo gan Swyddog Chwarae Conwy ac mae’n barhad o’r gwaith sydd wedi’i gynllunio’n barod. Nid 
ydy Gareth ar gael i wneud y gwaith tan ganol mis Awst ac felly bydd yn gallu edrych ar y prosiect hwn o hynny 
ymlaen.  
4. Goleuadau Nadolig – Nid ydy Clerc y Dref wedi gallu cysylltu â SETS Ltd ynghylch y gwaith o ymestyn y 
goleuadau i lawr ffordd Penmaenmawr at Bendalar. Efallai y bydd angen gohirio’r prosiect hwn tan y flwyddyn 
nesaf. Y Clerc i barhau i ddal arnyn nhw.  
5. Gerddi Fictoria - Yn dilyn cyfarfod gyda’r Arolygydd Chwarae o Gyngor Bwrdeistref Sirol Conwy (CBSC) mae 
angen gwneud rhywfaint o waith: ail-wynebu’r llawr rwber (tua £4,500), seddi siglenni a chadwyni newydd (tua 
£300), giât newydd yn y parc sglefrio (tua £2,500), tynnu meinciau pren sydd wedi torri, adnewyddu/cynnal a 
chadw’r lloches. Mae’r rhain yn gostau mawr y mae angen i’r cyngor eu hystyried yn erbyn y gyllideb ac felly caiff 
hyn ei ychwanegu at yr agenda ar gyfer y cyfarfod nesaf. Nododd y cynghorwyr y dylid tynnu’r meinciau pren cyn 
gynted â phosibl os ydynt yn beryglus. 
6. Pont y Ficerdy - Mae Dirprwy Glerc y Dref wedi anfon e-bost o ddiolch at dîm ERF CBSC am gwblhau’r gwaith 
hwn. 
7. Manylion Cyswllt mewn Argyfwng y Cynghorwyr - Codwyd y cwestiwn yn flaenorol a oes gan y Cyngor Tref 
fanylion cyswllt mewn argyfwng ar gyfer y Cynghorwyr. Cadarnhaodd Clerc y Dref y caiff yr wybodaeth hon ei 
chasglu ar adeg llofnodi’r datganiad cynghorydd a bod copïau papur yn cael eu storio yn y swyddfa. Caiff y copïau 
hyn eu digido fel rhan o’n prosiect i ganoli’r holl ddogfennaeth. 
8. Archwiliad Mae Clerc y Dref wedi cwblhau gwaith papur yr archwiliad a’i gyflwyno i Lywodraeth Cymru.  
Cynigydd Cyng Nia Jones Eilydd Cyng Alun Rhys Jones       Yn unfrydol;   Penderfynwyd cymeradwyo a nodi  
6. Derbyn a chymeradwyo cynlluniau ar gyfer swyddfa’r Cyngor Tref dros wyliau’r haf  
Yn draddodiadol, mae swyddfa’r Cyngor Tref wedi cau i’r cyhoedd, gydag oriau agor byr yn wythnosol ar gyfer 
unrhyw argyfwng yn ystod egwyl mis Awst y Cyngor Tref. Bydd yr amser hwn yn caniatáu’r staff i ganolbwyntio ar 
ddigwyddiadau’r haf, prosiectau mewnol ac astudio. Y dyddiadau arfaethedig ydy’r 10fed i’r 30ain o Awst. Mae Clerc 



3 

y Dref eisoes wedi derbyn cymeradwyaeth i gymryd gwyliau blynyddol yn ystod y cyfnod hwn, ac felly bydd cau’r 
swyddfa hefyd yn helpu i leddfu pwysau staff yn ystod y cyfnod hwn. Mae’n fwriad i’r swyddfa fod ar agor ar foreau 
Mawrth ar gyfer unrhyw argyfwng. 
Cynigydd Cyng Chris Jones Eilydd Cyng Nia Jones;          Yn unfrydol;     Penderfynwyd cymeradwyo a nodi 
7. Derbyn a chymeradwyo cynlluniau ar gyfer digwyddiadau’r haf  
Cystadleuaeth Castell Tywod: Mae’r digwyddiad hwn yn gystadleuaeth awr o hyd i adeiladu castell tywod ac 
mae am ddim i bawb. Bydd gofyn i’r trigolion ddod â’u bwced a rhaw eu hunain i adeiladu’r castell tywod mwyaf 
rhyfeddol mewn awr. Bydd y Maer yn beirniadu’r gystadleuaeth. Mae gennym 3 gwobr i’w rhoi: Gwobr 1af 
(tocynnau sinema Pontio), 2il wobr (tocynnau sinema Sinema Gymunedol Luxor Llanfairfechan), 3ydd wobr 
(sesiynau am ddim ar y cyrtiau 3G neu MUGA). Mae’r amser a’r lleoliad wedi newid ychydig. Dyddiad: dydd 
Sadwrn Awst 1af. Lleoliad: Traeth y Gorllewin ger y pwll cychod. Amser: y digwyddiad i ddechrau am 10yb gyda’r 
beirniadu a’r gwobrwyo am 11yb.  
Digwyddiad Dinesig y Maer: Mae’r Maer wedi trefnu Digwyddiad Dinesig traddodiadol eleni ar ddydd Sul Awst 
9fed. Mae’r gwahoddiadau wedi’u hanfon. Bydd y digwyddiad yn dechrau am 11yb gyda Gwasanaeth Dinesig yn 
Eglwys Fethodistiaid Llanfairfechan. Bydd y rhai sy’n bresennol yna’n mynd i Neuadd Gymunedol Llanfairfechan 
ar gyfer Bwffe’r Maer a Chôr Threnody. 
Diwrnod Cymunedol Pendalar: Mae gan Ddiwrnod Cymunedol Pendalar 2 ran, sgip cymunedol a hel sbwriel yn 
y bore ac yna ffair haf fach yn y pnawn. Mae’r Cyngor Tref wedi cysylltu â sefydliadau a grwpiau cymunedol i holi 
am wirfoddolwyr i helpu gyda chasglu sbwriel ochr yn ochr â’r sgip gymunedol flynyddol yn Neuadd Pendalar. Yn 
y pnawn, bydd fan hufen iâ, gemau gardd, swigod mawr, saethyddiaeth rwber (11+), gemau pêl, celf a chrefft. 
Caiff y digwyddiad ei noddi gan y Dirprwy Faer sy’n darparu hufen iâ am ddim i’r 40 plentyn cyntaf. Dyddiad: dydd 
Mercher Awst 12fed. Lleoliad: Neuadd Pendalar a’r Parc Chwarae. Amser: 9yb – 12yp Sgip Cymunedol a Hel 
Sbwriel. 12yp – 4yp Ffair Haf fach.  
Cynigydd Cyng Nia Jones Eilydd Cyng Chris Jones;          Yn unfrydol;      Penderfynwyd cymeradwyo a nodi  
8. Derbyn a chymeradwyo costau ar gyfer offer TG newydd ar gyfer y Swyddog Cydraddoldeb.  
Mae rôl y Swyddog Cydraddoldeb wedi trawsnewid o gytundeb dros dro oedd yn cael ei ariannu’n allanol i rôl 
barhaol gaiff bellach ei ariannu’n fewnol. Ar y dechrau, cafodd y swyddog Chromebook i’w ddefnyddio, un oedd 
gan y Cyngor Tref yn barod. Roedd hwn yn ddewis offer rhad ac ymarferol gan wneud defnydd da o offer oedd 
eisoes ar gael i swyddog dros dro. Gan fod y rôl bellach wedi newid, mae’r Chromebook yn achosi problemau o 
ran cynhyrchiant a gallu. Nid ydy’r Chromebook yn gallu argraffu, cadw atodiadau i’r Drive canolog o e-byst ac i’r 
gwrthwyneb, ac mae golygu ffolderi yn anoddach ac yn cymryd mwy o amser nag y mae’n ei wneud i staff eraill 
sy’n defnyddio peiriannau Windows. Bu awgrym bod y Cyngor Tref yn prynu gliniadur Windows safonol ac 
uwchraddio’r drwydded Microsoft a meddalwedd gwrth-firws ayb. Bu i Ddirprwy Glerc y Dref roi 2 ddewis addas 
ar gyfer gliniaduron sydd wedi’u hadnewyddu. Maent yn amrywio o £250 - £350 + gwarant + trwyddedi 
meddalwedd safonol busnes Microsoft 365 (cynnydd o £3.68 i danysgrifiad misol) a meddalwedd gwrth-firws 
(£30.65 y flwyddyn). Cynigwyd bod y staff yn derbyn cyllideb o hyd at £400 i brynu cyfrifiadur addas a gwarant. Yn 
ogystal, mae costau sefydlog y feddalwedd yn dderbyniol ac yn angenrheidiol. 
Cynigydd Cyng Andrew Hinchliff Eilydd Cyng Alun Rhys Jones;     Yn unfrydol;       Penderfynwyd cymeradwyo 
a nodi 
9. Derbyn a chymeradwyo cynlluniau a chostau wedi’u diweddaru ar gyfer mudo e-byst.  
Mae’r Cyngor Tref yn cynnal prosiect i newid yr enw parth i barth swyddogol y llywodraeth: 
llanfairfechan.llyw.cymru. Mae hyn yn cynnwys newid cyfeiriadau ebyst, cyfeiriad y wefan a symud ebyst o 
weinyddwr e-bost sy’n heneiddio i Microsoft 365. Mae gan y Cyngor Tref bellach reolaeth o’r parth 
llanfairfechan.llyw.cymru ac felly gall cam nesaf y prosiect ddigwydd. Tra bod y cyfeiriadau e-bost yn cael eu 
trosglwyddo mae’r trigolion yn gallu anfon ebyst at y cynghorwyr, ond ni fydd y cynghorwyr yn gallu gweld nac 
ateb yr ebyst hyn nes bydd y mudo wedi’i gwblhau. Mae disgwyl i’r gwaith yma ddigwydd rhwng dydd Gwener 
Gorffennaf 24ain i ddydd Llun Gorffennaf 27ain. Mae Dirprwy Glerc y Dref yn helpu’r cynghorwyr sefydlu dyfeisiau 
gyda’r cyfeiriadau e-bost newydd unwaith bydd y trosglwyddiad wedi’i wneud. Roedd cynnydd bach yng nghost 
trwydded Microsoft ers i’r gwaith gael ei gadarnhau diwethaf (£48.96 i £50.40). Bu i’r Cyngor Tref dalu am 13 
trwydded yn wreiddiol ond dim ond 11 sydd eu hangen gan mai dim ond 11 cynghorydd sydd ar y funud. Felly, 
dim ond 11 trwydded fydd y Cyngor Tref yn ei gael, a bydd y contractiwr yn rhoi credyd am y gwahaniaeth, ac 
eithrio’r gost gynyddol. Unwaith bydd y broses o fudo’r ebyst wedi’i chwblhau, caiff y wefan ei throsglwyddo i’r 
cyfeiriad newydd. 
Cynigydd Cyng Alun Rhys Jones Eilydd Cyng Andrew Hinchliff; Yn unfrydol; Penderfynwyd cymeradwyo a nodi  
10. Derbyn ac ystyried costau i redeg gwasanaeth casglu biniau baw cŵn.  

Mae CBSC wedi cadarnhau eu bod yn diddymu’r biniau baw cŵn yn raddol ac yn gofyn i aelodau o’r cyhoedd roi 
baw cŵn yn y biniau du yn lle. Gofynnodd y cynghorwyr i’r staff ganfod beth fyddai’r gost petai’r Cyngor Tref yn 
cadw’r gwasanaeth casglu biniau baw cŵn i fynd. Rhoddodd y Dirprwy Glerc 2 ddewis: 1) Y Cyngor Tref i 
ddefnyddio gwasanaeth casglu biniau baw cŵn preifat ac allanol. Cafwyd dyfynbris o £98,280 y flwyddyn. 2) Y 
Cyngor Tref i gynyddu oriau’r Swyddog Amgylcheddol i fynd ar rownd casglu biniau baw cŵn. Isafswm cost 
flynyddol o £6,240. Roedd y ddau ddewis yn seiliedig ar wagu 7 bin baw cŵn yn Llanfairfechan 3 gwaith yr 
wythnos. Nodwyd yn y drafodaeth, o’r 7 bin sydd ar gael, bod 4 ohonynt yn union wrth ymyl bin du ac felly ni fyddai 
unrhyw wahaniaeth i’r trigolion petai’r rhain yn cael eu tynnu. Yn ogystal, mae CBSC yn dal i ddarparu 
gwasanaeth casglu biniau baw cŵn ar y funud ac felly mae’r prosiect hwn yn un rhagataliol ac mae costau 
sylweddol o bosibl ynghlwm. Bu awgrym bod y ffigurau hyn yn cael eu hystyried yn ystod cyfarfodydd cynllunio’r 
archebiant.  
Cynigydd Cyng Nia Jones Eilydd Cyng Alun Rhys Jones;     Yn unfrydol;    Penderfynwyd cymeradwyo a nodi  
 
 
 
11. Derbyn a chymeradwyo cynlluniau ar gyfer defnydd am ddim o’r cwrt MUGA yn ystod mis Awst.  
Yn ystod gwyliau’r haf y llynedd, bu i’r Cyngor Tref gynnig Cynllun Gostyngiad yr Haf oedd ar gael yn awtomatig i’r 
rheiny oedd wedi cofrestru ar gyfer y Cynllun Gostyngiad Lleol. Y cyfraddau gostyngol ar gyfer cynllun yr haf oedd: 
MUGA (am ddim) £0 yn ystod y dydd a’r nos; 3G (gostyngiad o 50%) £5 hyd at 6yh, £15 o 6yh ymlaen. Nodwyd, 
er bod y cynlluniau gostyngiad ar waith trwy gydol mis Awst, roedd cyfanswm nifer yr archebion a’r refeniw ar ei 
uchaf ar gyfer y flwyddyn gyfan. Ar ôl ychydig o drafodaeth, cynigwyd bod y Cyngor Tref yn defnyddio’r un prisiau 
â gostyngiadau haf 2025 ac y dylid rhedeg Cynllun Gostyngiad yr Haf trwy fis Awst (1af – 30ain). 
Cynigydd Cyng Nia Jones Eilydd Cyng Alun Rhys Jones;     Yn unfrydol;    Penderfynwyd cymeradwyo a nodi  
12. Derbyn dyfynbris a chymeradwyo cyflenwr ynni newydd ar gyfer bloc toiledau Ffordd y Pentref a’r 
MUGA.  
Ar ôl i’r Cyngor Tref gymryd rheolaeth lawn o’r toiledau cyhoeddus ar Ffordd y Pentref ym mis Chwefror, mae’r 
cyflenwr ynni newydd anfon gwerth 6 mis o anfonebau i’r Cyngor Tref. Mae wedi dod i’r amlwg bod y Cyngor Tref 
yn wynebu cyfradd fawr am dâl sefydlog. Tua £45 o dâl sefydlog y mis, gyda dim ond tua £6 o gostau ynni y mis. 
Ni all y cyflenwr presennol roi cytundeb i’r Cyngor Tref gan eu bod yn ymdrin â chleientiaid ‘mawr’ yn unig. Cafodd 
y cyflenwr ei etifeddu gan y Cyngor Tref pan gafodd y toiledau eu trosglwyddo gan CBSC i’r Cyngor Tref, dim ond 
newydd ddod i’r amlwg mae’r broblem ar ôl i’r anfonebau gael eu hanfon. Mae’r Dirprwy Glerc wedi gwneud 
rhywfaint o ymchwilio i brisiau ar gytundeb gan gyflenwyr eraill, ac mae ymchwiliadau cychwynnol yn dangos 
bod modd haneru’r gost, yn dibynnu ar y cytundeb. Mae’r Cyngor Tref hefyd yn talu am bŵer yn y MUGA. Mae’r 
gwaith uwchraddio diweddar i’r pwll padlo, lle mae’r Cyngor Tref yn darparu pŵer, hefyd yn golygu bod costau 
ynni wedi codi yno hefyd. Trafodwyd, yn weithredol, y byddai’n haws cael yr un darparwr ar gyfer y ddau safle, 
ond mae angen gwaith pellach i ddod o hyd i’r cyfraddau ynni gorau. Gan na fydd y Cyngor Tref yn cyfarfod ym 
mis Awst, cynigwyd bod y Cyngor Tref yn cytuno ar newid cyflenwr i sicrhau cost fisol is a bod y Maer / Dirprwy 
Faer yn cael eu hawdurdodi i gadarnhau’r cyflenwr ar ôl i Glerc y Dref dderbyn dyfynbrisiau addas. 
Cynigydd Cyng Chris Jones Eilydd Cyng Nia Jones;          Yn unfrydol;     Penderfynwyd cymeradwyo a nodi  
13. Derbyn gwybodaeth am fandaliaeth i’r cwrt MUGA ac ystyried dewisiadau ar gyfer datrysiadau pellach 
a TCC ar y cwrt MUGA  
1) Codwyd bod angen pecyn Cyfarpar Diogelwch Personol (PPE) ychwanegol ar y tîm staffio ar gyfer cynnal a 
chadw’r cwrt 3G: esgidiau cap dur, menyg diogelwch lledr, siwt boeler. Cyfanswm cost £72.47 (+ TAW). Yn 
ogystal, mae angen olew ar gyfer modur y peiriant glanhau (tua £10.79). Trafododd a chytunodd y cynghorwyr 
bod angen yr offer hwn ac y dylid eu prynu.  
2) Yn dilyn fandaliaeth i’r giatiau mynediad ar y cwrt MUGA/3G, mae’r contractiwr wedi ymweld i drwsio’r ceblau 
oedd wedi’u torri. Ni roddodd y peiriannydd wnaeth ymweld diwb ceblau o amgylch y weiren (fel yr oeddem wedi’i 
ddisgwyl), yn hytrach awgrymodd fod y tyllau’n cael eu gorchuddio â gromedau rwber. Dywedodd y peiriannydd 
fod gromedau fel arfer yn cael eu gosod pan gaiff y safle ei sefydlu. Ond nid oed gennym rai. Mae gromedau rwber 
wedi’u profi ond nid ydynt yn ymddangos yn effeithiol. Mae Clerc y Dref wedi codi hyn gyda’r cyflenwr ac yn aros 
am ymateb. Cost ymweliad safle’r peiriannydd oedd £232 + TAW. Mae’r Cynghorwyr wedi gofyn bod pob 
ymholiad yn cael ei ateb cyn talu’r anfoneb.  
3) Mae rhan o’r ffens y tu ôl i’r cwrt 3G wedi’i dynnu i ffwrdd, gan adael twll i mewn i’r cwrt. Mae’r Dirprwy Glerc 
wedi codi hyn gyda Gareth Roberts (gof) gan ofyn i’r ffens gael ei thrwsio. Mae Gareth yn gweithio ar brosiect 
mawr arall ar y funud a bydd yn gallu edrych arno o ganol mis Awst ymlaen. 



5 

4) Oherwydd y fandaliaeth barhaus ar y cwrt MUGA/3G, roedd y cynghorwyr wedi gofyn yn flaenorol i’r staff ddod 
o hyd i gostau ar gyfer TCC ar y cwrt. Rhannodd y Dirprwy Glerc 2 ddyfynbris oedd wedi’u caffael haf diwethaf 
gan y bydd y rhain yn rhoi syniad da o gostau presennol. 1) Isadeiledd TCC CBSC: tua £6,400 i osod TCC gyda 
thua £550 o gytundeb cynnal a chadw parhaus blynyddol. 2) Snowdon Fire and Security system TCC annibynnol: 
tua £6,100 i osod TCC a thua £720 o gytundeb cynnal a chadw parhaus blynyddol. Cafwyd trafodaeth ymysg y 
cynghorwyr, ac awgrymwyd petai’r Cyngor Tref yn cael system TCC ar y cwrt MUGA yna byddai’n well defnyddio 
CBSC gan fod gennym gamera arall wedi’i integreiddio gyda’u system. Fodd bynnag, roedd y gost yn ymddangos 
yn uchel iawn a byddai’n cymryd blynyddoedd i gostau fandaliaeth, ar y gyfradd hon, gyfiawnhau’r gost 
gychwynnol o osod y TCC yn ogystal â chostau parhaus. Penderfynodd y Cyngor Tref drafod y prosiect ymhellach 
yn ystod cyfarfodydd cynllunio’r archebiant.  
Cynigydd Cyng Chris Jones Eilydd Cyng Alun Rhys Jones;   Yn unfrydol;  Penderfynwyd cymeradwyo a nodi  
14. Penderfynu ar agenda ar gyfer cyfarfod partneriaeth gyda Chyngor Bwrdeistref Sirol Conwy 
Mae’r Cynghorwyr eisiau trefnu cyfarfod partneriaeth gyda CBSC i godi rhai pryderon sydd gan y Cyngor Tref. 
Pynciau / cwestiynau i’w codi ydy: 1) Pam nad ydy’r maes parcio wedi’i gwblhau fel yr addawyd gyda choncrit 
glaswellt, neu bwyntiau trydan? 2) Pam nad ydy’r cynlluniau amddiffyn rhag llifogydd wedi’u symud ymlaen? 3) 
Gyda thynnu biniau baw cŵn ac yn dilyn cyfarwyddo’r cyhoedd i ddefnyddio’r biniau du amlbwrpas ar gyfer baw 
cŵn, pam fod biniau du amlbwrpas hefyd yn cael eu tynnu? 4) Pam nad ydy’r Cyngor Tref yn derbyn llwybr tynnu 
chwyn ar gyfer Llanfairfechan cyn i’r gwaith ddechrau? 5) Pam fod cyfathrebu mor wael gan CBSC? 6) Pam fod 
staff yn cael eu recriwtio nad ydynt yn byw yn y Sir - mae hyn yn berthnasol i bob lefel o weithwyr CBSC. 7) Pryd 
fydd gan Lanfairfechan ysgol newydd - beth ydy’r ffactorau sydd ynghlwm â hyn? 8) Pam nad oes mwy yn cael ei 
wneud o ran eiddo gwag a chael pobl i’w defnyddio unwaith eto? 9) Cafodd y Cyngor Tref wybod nad oes 
trefniadau glanhau penodol bellach ar gyfer cwteri. Roedd y Cyngor Tref wedi dychryn o glywed bod gwaith ataliol 
sylfaenol wedi dod i ben. Mae rhai yn dal i fod yn llawn dop. Pam fod gwaith ataliol wedi peidio? 10) Mae’r rhwystr 
bws ym Mhendalar wedi’i dorri ers misoedd, gan effeithio ar lwybr bws Llanfairfechan. Pam nad ydy hyn wedi’i 
drwsio eto a beth ydy’r dyddiad cwblhau? 11) Mae newid wedi bod i’r polisi ardal dim cŵn ar draeth 
Llanfairfechan. Pam fod y polisi wedi newid heb ymgynghoriad? 
Cynigydd Cyng Nia Jones Eilydd Cyng Alun Rhys Jones  Yn unfrydol      Penderfynwyd cymeradwyo a nodi  
15. Derbyn a chymeradwyo taliadau cyfredol ar gyfer 22/07/2026. 
Roedd y taliadau cyfredol wedi’u rhannu’n flaenorol a’u nodi wedi’u darllen. Yr unig fater yn codi oedd y cais i 
ymholi am drwsio giât y MUGA cyn talu’r anfoneb.  
Cynigydd Cyng Andrew Hinchliff Eilydd Cyng Alun Rhys Jones; Yn unfrydol;  Penderfynwyd cymeradwyo a nodi 
16. Derbyn gwybodaeth am faterion cynllunio 
0/53506 3 Gadlys Park Road Llanfairfechan LL33 0NL– dim sylwadau 

                      Penderfynwyd derbyn a nodi 
14. Derbyn gohebiaeth 
1. Gweithgareddau ar y lawnt Mae athrawes ioga yn edrych i gynnal sesiynau ioga ar y lawnt ar lan y môr yn 
gyfnewid am roddion yn unig. Mae hi wedi gofyn a oes gan y Cyngor Tref unrhyw reolau neu bryderon ynglŷn â 
hyn. Bu i’r staff ymateb i roi gwybod i’r trigolion bod yr ardaloedd dan berchnogaeth CBSC gan ddarparu manylion 
cyswllt yr adran berthnasol i ddod o hyd i unrhyw reolau a rheoliadau. Cafodd y mater ei godi gan fod y trigolyn 
eisiau gwybod a oedd gan y Cyngor Tref yn benodol unrhyw bryderon. Bu trafodaeth yn ei gylch ac ni chodwyd 
unrhyw bryderon ac roedd y Cyngor Tref yn dymuno’n dda i’r fenter. 
2. Cŵn ar y promenâd Mae trigolyn wedi codi ei fod wedi sylwi ar arwyddion newydd sydd wedi’u gosod sy’n 
dangos lle gall cŵn fod ar y traeth. Fodd bynnag, mae’r arwyddion hyn yn gwrthwynebu’r hyn oedd ar yr hen 
arwyddion gan nodi rhannau gwahanol o’r traeth. Mae’r Dirprwy Glerc wedi codi hyn gyda CBSC wnaeth gyfeirio 
at reolau rheoli cŵn ar eu gwefan  (<https://www.conwy.gov.uk/en/Resident/Dogs/Dog-control-orders-in-your-
area/Llanfairfechan.aspx>) sy’n dangos bod yr arwyddion newydd yn gywir. Mae’r arwyddion newydd yn dangos 
saethau sy’n nodi’r ffiniau yn unig, lle’r oedd yr hen arwyddion yn dangos map o’r ffin ynghyd ag eglurhad. Mae’n 
debyg bod newid wedi bod mewn polisi. Bu i’r Cyngor Tref drafod gan gytuno a dod i’r canlyniad bod angen 
ymgynghoriad ar unrhyw newid mewn polisi cŵn ac ni fu unrhyw ymgynghoriad ar hyn. Gofynnodd y Cyngor Tref 
i’r Clerc godi hyn gyda’r AS ar gyfer eu cyfarfod gyda CBS Conwy.  
3. Problemau ar Stad Pendalar Mae trigolyn wedi cysylltu â’r Cyngor Tref i roi gwybod am y coed/planhigion sydd 
wedi gordyfu a’r draeniau sydd wedi’u blocio ger Neuadd Pendalar a’r ardal gyfagos. Mae’r staff wedi ymateb i 
gadarnhau bod y Neuadd dan berchnogaeth/rheolaeth CBSC gan ddarparu dolenni at wahanol adrannau o 
wefan Rhoi Gwybod CBSC i roi gwybod am y gwahanol faterion gafodd eu codi.   
4. Adroddiadau o lygredd yn Afon Du Mae trigolyn wedi adrodd am broblemau o lygredd yn Afon Du ac wedi 
gofyn i’r Cyngor Tref weithredu ar hyn. Roedd y trigolyn yn gallu rhannu lluniau o’r llygredd posibl. Bu i’r staff rannu 

‘Canllaw i adnabod ac adrodd am lygredd dŵr’ – adroddiad aml-asiantaeth/elusen sy’n caniatáu adnabod 
llygredd yn erbyn algâu yn hawdd gyda lluniau o ystod eang o wahanol lygryddion ac algâu i’w cymharu â nhw. 
Wrth gymharu’r lluniau yn erbyn yr adroddiad hwn, mae’n debyg mai ewyn wedi’i achosi gan algâu sydd yma yn 
hytrach na llygredd o orlifiad draeniau.  
5. Adroddiadau o Gerddoriaeth Uchel ac Annifyr Mae trigolyn wedi adrodd am gerddoriaeth/sŵn uchel yn 
digwydd am sawl awr ar Mill Road. Bu i’r staff ymateb i egluro bod y sŵn yn dod o’r digwyddiad Ras Hwyaid 
flynyddol, sy’n ddigwyddiad penodol gaiff ei drefnu ac nid yn digwyddiad rheolaidd. Bu i staff y Cyngor Tref 
gadarnhau os ydy’r sŵn yn digwydd yn hwyr gyda’r nos, yna i roi gwybod am hyn yn benodol. Nid ydym wedi 
derbyn unrhyw ymateb pellach.   
6. Canlyniadau Prawf Cyflymder – Bu i’n Swyddog Cymorth Cymunedol yr Heddlu, Aron,  gynnal sesiwn gwylio 
cyflymder i gasglu data gyrwyr yn gyrru ar Ffordd Penmaenmawr y tu allan i’r ysgol. Y cyflymder ar gyfartaledd 
oedd 24.32 milltir yr awr, ond roedd achosion o yrwyr yn gyrru mor gyflym â 37 mya. Caiff y data hwn ei ddefnyddio 
i helpu gyda mesurau ychwanegol i gynyddu diogelwch ar y ffordd y tu allan i’r ysgol, gan gynnwys ychwanegu 
tystiolaeth ar gyfer croesfan i gerddwyr.  
7. Grant CRhA Ysgol Babanod Mae’r Gymdeithas Rhieni ac Athrawon wedi cyflwyno cais grant arall am £500 
ychwanegol. Mae hyn gan nad ydynt wedi derbyn y ceisiadau grant llawn gan gyllidwyr eraill. Mae symiau mawr 
wedi’u dyfarnu (£1,200 wedi’i godi o ddigwyddiadau, grant £2,622 gan Dŵr Anafon, grant £1,250 gan Gartrefi 
Conwy, a grant £500 blaenorol gan y Cyngor Tref. Dywedodd y Cyngor Tref y byddent yn cymeradwyo £500 arall i 
helpu i gwblhau’r prosiect, gan ofyn i gynnwys hyn ar agenda cyfarfod nesaf y Cyngor Tref. 

                         Penderfynwyd derbyn a nodi 
16. Derbyn adroddiadau o gyfarfodydd a digwyddiadau  
Cyfarfod Blynyddol y Neuadd Gymunedol - Tydy’r rheiny sydd â swyddi ar bwyllgorau heb newid: Andrew 
Hinchliff BEM - Cadeirydd, Christine Roberts - Is-gadeirydd, Nia Jones - Ysgrifennydd, Lorenna - Trysorydd. Angen 
gwaith grant pellach ar gyfer y boeler a llawr y brif neuadd. Mae’r gwaith ar  y to bron wedi’i gwblhau; bydd y 
sgaffaldiau yn aros i fyny tra bod blaen yr adeilad yn cael ei beintio. Mae cyllid grant ar gyfer cyflogau staff hefyd 
yn cael ei geisio. 
Darganfod Llanfairfechan – Mae pwyllgor Darganfod Llanfairfechan wedi penderfynu defnyddio lluniau o 
Wythnos Gelfyddydau Llanfairfechan fel lluniau yn y calendr blynyddol.  
Gwibdaith CBS Conwy - Mae tîm Gweithredol CBS Conwy yn cynnal gwibdaith ledled Conwy i gyflwyno’r hyn y 
mae Conwy yn ei wneud a chlywed barn trigolion ac ateb unrhyw gwestiynau. Daeth y wibdaith heibio i 
Lanfairfechan ar ddydd Mawrth yr 21ain. Roedd llawer o dîm arweinyddiaeth a staff Conwy yn bresennol. Roedd 
cynrychiolaeth dda o Gynghorwyr Tref Llanfairfechan gyda llawer o faterion wedi’u codi. 
Bioamrywiaeth a mannau agored – Daeth aelodau o dîm ERF CBS Conwy i Lanfairfechan am ymweliad safle 
gyda chynghorwyr a staff y Cyngor Tref a thrigolion. Bu i’r grŵp gerdded o amgylch Llanfairfechan gan ymweld ag 
ardaloedd o ddiddordeb a datblygiad bioamrywiaeth posibl. Y pynciau trafod oedd: Hawliau Tramwy Cyhoeddus, 
planhigion/blodau’r Senotaff, Gardd Ffordd yr Orsaf, ardaloedd dim torri, ardal fioamrywiaeth Caradog Place, 
safle bio Ffordd y Dyffryn, ardaloedd chwarae, pwll cychod, cae pêl-droed, digwyddiad Wythnos Werdd Fawr, 
rhandiroedd Llanfairfechan, Gerddi Fictoria, ardaloedd posibl ar gyfer coed stryd, llochesi traeth ger y pwll 
cychod, dewisiadau teithio llesol. Nododd swyddogion CBSC bod y llwybr ceffylau sy’n rhedeg rhwng y cae pêl-
droed a thai traeth y Gorllewin dan berchnogaeth a rheolaeth CBS Conwy.  
Tŷ Anniogel ar Ffordd y Pentref– Bu i’r Dirprwy Glerc siarad gyda swyddogion CBS Conwy wrth iddyn nhw 
archwilio’r tŷ ar draws y ffordd o’r Neuadd Gymunedol. Dywedodd swyddogion CBS Conwy bod gorchymyn llys 
wedi bod i ‘wneud yr adeilad yn ddiogel’ gan fod problemau strwythurol. Maent yn asesu’r adeilad ar y funud er 
mwyn gallu cynllunio’r camau nesaf.  
19. Derbyn canmoliaethau, cwynion a materion brys i’w hystyried a’u cofnodi ar gyfer cyfarfodydd yn y 
dyfodol 
Gwobr y Faner Werdd Gymunedol – Mae Gardd Ffordd yr Orsaf wedi derbyn gwobr ‘y Faner Werdd Gymunedol’ 
gan Cadwch Gymru’n Daclus am y drydedd flwyddyn yn olynol. Daeth beirniad i ymweld â’r safle, a nodwyd 
cymaint y mae’r safle yn cael ei ddefnyddio gan y trigolion.  
Carthion wedi’i ganfod yng Ngerddi Fictoria – Adroddwyd bod carthion dynol wedi’i ddarganfod yn y 
gwrychoedd yng Ngerddi Fictoria. Mae hyn wedi’i godi gyda’r arolygydd chwarae yn CBS Conwy ond nid oeddent 
yn gallu darparu ffordd o ddatrys y broblem. Mae Clerc y Dref wedi gofyn i’r Swyddog Amgylcheddol roi rhai 
pwyntiau bagiau baw cŵn yng Ngerddi Fictoria. Awgrymwyd i sefydlu gorsaf hel sbwriel yng Ngerddi Fictoria. 
Dangosodd y Cyngor Tref eu cefnogaeth tuag at hyn.  
Pwmp Beic ddim yn gweithio – Adroddwyd nad ydy’r pwmp beic yn yr orsaf trwsio beiciau ger toiledau’r 
Promenâd yn gweithio. Cyng Nia Jones i roi gwybod am hyn i CBS Conwy er mwyn ei drwsio.   

Daeth y cyfarfod i ben am 21:40 


